

ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՊԵՏԱԿԱՆ ՏՈՒՐՔԻ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

Հոդված 1. «Պետական տուրքի մասին» 1997 թվականի դեկտեմբերի 27-ի ՀՕ-186 օրենքի (այսուհետ՝ օրենք) 19.4-րդ հոդվածը շարադրել հետևյալ բովանդակությամբ.

	«Հոդված  
	19.4.  Պետական սեփականություն հանդիսացող ընդերքի և օգտակար հանածոների  օգտագործման (շահագործման) թույլտվության տրամադրման համար պետական տուրքի դրույքաչափերը


	1) ազնիվ, գունավոր և հազվագյուտ մետաղների յուրաքանչյուր հանքավայրի օգտագործման (շահագործման) թույլտվության տրամադրման համար` տարեկան
	բազային տուրքի  50000-ապատիկի չափով

	2) վառելիքաէներգետիկ հումքի յուրաքանչյուր հանքավայրի օգտագործման (շահագործման) թույլտվության տրամադրման համար` տարեկան
	բազային տուրքի 250-ապատիկի չափով

	3) շինանյութերի արտադրության հումքի, այդ թվում` երեսպատման, շինարարական քարերի, լցանյութերի և բալաստային հումքի յուրաքանչյուր հանքավայրի օգտագործման (շահագործման) թույլտվության տրամադրման համար` տարեկան
	բազային տուրքի 2500-ապատիկի չափով

	4) գունագեղ քարերի, բացառությամբ վանակատի (օբսիդիանի),  յուրաքանչյուր հանքավայրի օգտագործման (շահագործման) թույլտվության տրամադրման
համար` տարեկան
	բազային տուրքի 10000-ապատիկի չափով

	5) վանակատի (օբսիդիանի) յուրաքանչյուր հանքավայրի օգտագործման (շահագործման) թույլտվության տրամադրման համար` տարեկան
	բազային տուրքի  5000-ապատիկի չափով

	6) մետաղագործական, քիմիական, թեթև
և արդյունաբերության այլ ճյուղերի հումքի յուրաքանչյուր հանքավայրի օգտագործման (շահագործման) թույլտվության տրամադրման համար` տարեկան
	բազային տուրքի 10000-ապատիկի չափով

	7) հանքային ջրերի յուրաքանչյուր հանքավայրի կամ հանքահորի` արդյունաբերական (շշալցման) նպատակով օգտագործման (շահագործման) թույլտվության տրամադրման համար` տարեկան
	բազային տուրքի 5000-ապատիկի չափով

	- արդյունաբերական (ածխաթթու գազ
ստանալու) նպատակով օգտագործման (շահագործման) թույլտվության տրամադրման համար` տարեկան
	բազային տուրքի  2500-ապատիկի չափով

	-բուժական (ռեկրեացիոն) նպատակներով օգտագործման (շահագործման) թույլտվության տրամադրման համար` տարեկան
	բազային տուրքի 2500-ապատիկի չափով

	8) մակերևութային ջրերի օգտագործման թույլտվության տրամադրման, թույլտվության գործողության ժամկետի երկարաձգման, թույլտվության վերաձևակերպման համար` 
	

	ֆիզիկական անձանցից
	բազային տուրքի 25-ապատիկի չափով

	իրավաբանական անձանցից
	բազային տուրքի 75-ապատիկի չափով

	8.1) ստորերկրյա քաղցրահամ ջրերի օգտագործման թույլտվության տրամադրման համար`
	

	ֆիզիկական անձանցից
	բազային տուրքի
95-ապատիկի չափով

	իրավաբանական անձանցից
	բազային տուրքի
145-ապատիկի չափով

	8.2) ստորերկրյա քաղցրահամ ջրերի օգտագործման թույլտվության գործողության ժամկետի երկարաձգման, թույլտվության վերաձևակերպման համար`
	

	ֆիզիկական անձանցից 
	բազային տուրքի
25-ապատիկի չափով

	իրավաբանական անձանցից
	բազային տուրքի
 75-ապատիկի չափով

	9) օգտակար հանածոների արդյունահանման նպատակով երկրաբանական ուսումնասիրության թույլտվության տրամադրման համար` տարեկան
	բազային տուրքի
50-ապատիկի չափով

	10) ոչ մետաղական օգտակար հանածոյի հանույթի նպատակով միանգամյա թույլտվության տրամադրման համար` տարեկան
	բազային տուրքի  1000-ապատիկի չափով

	11) կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի թույլտվության տրամադրման համար` տարեկան
	բազային տուրքի  2500-ապատիկի չափով

	12)  սև մետաղների (երկաթի) հանքավայրի օգտագործման (շահագործման) յուրաքանչյուր հանքավայրի օգտագործման (շահագործման) թույլտվության տրամադրման համար` տարեկան
	բազային տուրքի  50000-ապատիկի չափով

	13) աղի  հանքավայրի օգտագործման (շահագործման) յուրաքանչյուր հանքավայրի օգտագործման (շահագործման) թույլտվության տրամադրման համար` տարեկան
	բազային տուրքի  2500-ապատիկի չափով »:



Հոդված 2․ Սույն օրենքն ուժի մեջ է մտնում 2027 թվականի հունվարի 1-ից: Սույն օրենքով սահմանված տարեկան պետական տուրքի դրույքաչափերը 2027 թվականի հունվարի 1-ից կիրառվում են նաև ընդերքօգտագործողների նկատմամբ, որոնք սույն օրենքով նախատեսված գործունեության տեսակներով զբաղվելու թույլտվությունը ձեռք են բերել մինչև սույն օրենքի ուժի մեջ մտնելը։


        ՀԱՆՐԱՊԵՏՈՒԹՅԱՆ
       ՆԱԽԱԳԱՀ                                                                       Վ. ԽԱՉԱՏՈՒՐՅԱՆ
               2026 թ․—————       »              
                                                                                                                    Երևան
